
ანოტაცია. ფინანსური ტექნოლოგიების 

(FinTech) სწრაფმა განვითარებამ მთლია- 

ნად შეცვალა ფინანსური მომსახურების 

ინდუსტრია და შექმნა ახალი ფინანსური 

წესრიგი, სადაც Fintech ტრადიციული 

ბანკების პირდაპირ კონკურენტად იქცა. 

FinTech ინოვაციები ინიცირების ეტაპზე 

გამოჩნდა, როგორც საბანკო სერვისების 

ზედნაშენი, რომლებიც ტექნოლოგიური 

მიღწევების გამოყენებით აუმჯობესებდა 

ტრადიციული საბანკო ოპერაციების მოქ- 

ნილობას. ამ ინოვაციებმა ბანკებს საშუა- 

ლება მისცა გაეზარდათ ეფექტიანობა და 

გაეფართოვებინათ სერვისები. თუმცა, 

FinTech კომპანიებმა სექტორში შემოსვლის 

მომდევნო ეტაპზე დაიწყეს საკუთარი ფი- 

ნანსური პროდუქტების წარმოება-მიწოდე- 

ბა. განვითარების აღნიშნული ეტაპი ეგ- 

ზისტენციური გამოწვევაა საბანკო საქმის 

ტრადიციული პარადიგმებისთვის, რადგან 

FinTech კორპორაციები ციფრული ტექნო- 

ლოგიების ეპოქაში, სწრაფად და დაბალი 

დანახარჯებით აფართოებდნენ თავიანთი 

პროდუქტების ასორტიმენტს და იყენებენ 

ისეთ ტექნოლოგიებს, როგორიცაა ბლოკჩე- 

ინი, ხელოვნური ინტელექტი და დიდი 

მონაცემების ანალიტიკა. გარდა იმისა, რომ 

FinTech მსგავსი ევოლუცია აუარესებს სა- 

ბანკო სექტორის პოზიციებს ფინანსური 

სერვისების მიწოდების სექტორში, გრძელ- 

ვადიან პერიოდში არსებობს მაღალი რის- 

კი, რომ ტექნოლოგიურმა კომპანიებმა 

სრულად გადაფარონ საბანკო სერვისები, 

უფრო მოქნილი და იაფი ინსტრუმენტე- 

ბით. 

